
             R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M
Nr. 95, datë 06.08.2020
“PËR
DISA SHTESA DHE NDRYSHIME NË VENDIMIN NR.157, DATË 26.12.2019, TË KËSHILLIT BASHKIAK “PËR MIRATIMIN E PROGRAMIT BUXHETOR AFATMESËM 2020-2022 DHE DETAJIMIN E BUXHETIT TË BASHKISË SË TIRANËS PËR VITIN 2020”, TË NDRYSHUAR”
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c” nenit 41, pika 1, neni 54, shkronja “dh”, nenit 55, pikat 3 dhe 6, të ligjit nr. 139/2015, “Për vetëqeverisjen vendore", të ndryshuar, nenit 113, të ligjit nr. 44/2015, “Kodi i Procedurave Administrative i Republikës së Shqipërisë”, ligjit nr. 7961, datë 12.07.1995, “Kodi i Punës i Republikës së Shqipërisë”, të ndryshuar, ligjit nr. 68/2017, “Për financat e vetëqeverisjes vendore”, ligjit nr. 88/2019 “Për buxhetin e vitit 2020”, të ndryshuar, nenit 43 dhe nenit 44, të ligjit nr. 9936 datë 26.06.2008, “Për menaxhimin e sistemit buxhetor në Republikën e Shqipërisë”, të ndryshuar, vendimit nr. 645, datë 3.8.2020, të Këshillit të Ministrave “Për përdorimin e fondit të rindërtimit për financimin e rindërtimit të njësive të banimit në ndërtesa (pallat) dhe ndërtesave publike në zonat e reja për zhvillim, në njësitë administrative 4 e 8, zona "5 Maji", dhe njësinë administrative 6, zona "Kombinat", Bashkia Tiranë”, vendimit nr. 212, datë 11.03.2020, të Këshillit të Ministrave “Për përdorimin e fondeve të rindërtimit, për financimin e objekteve arsimore”, të ndryshuar, udhëzimit plotësues nr. 2 datë 20.01.2020, të ministrit të Financave “Për zbatimin e buxhetit të vitit 2020”, udhëzimit nr. 9, datë 20.03.2018, të ministrit të Financave “Për procedurat standarde të zbatimit të buxhetit”, me propozimin e kryetarit të Bashkisë, Këshilli Bashkiak,
V E N D O S I :
Në pikën 2, të vendimit nr.157, datë 26.12.2019 të Këshillit Bashkiak “Për miratimin e programit buxhetor afatmesëm 2020-2022 dhe detajimin e buxhetit të Bashkisë së Tiranës për vitin 2020”, të ndryshuar, bëhen këto ndryshime:
1. Agjencisë së Parqeve dhe Rekreacionit t’i shtohen 30 (tridhjetë) punonjës me pagë 30.000 lekë në muaj, me kontratë me kohëzgjatje të caktuar për një periudhë 3 mujore”.
2. Të miratojë rishpërndarjen e fondeve të shpenzimeve korrente dhe kapitale ndërmjet programeve buxhetore sipas pasqyrës nr.1, pjesë përbërëse e këtij vendimi.
3. Të miratojë detajimin e fondeve të rindërtimit në programet e Arsimit Bazë përfshirë arsimin parashkollor, Planifikim Menaxhim Administrimit, dhe Programit të Kujdesit Social për familjet dhe fëmijet sipas pasqyrës nr. 2 pjesë përbërëse e këtij vendimi.
4. Të miratojë detajimin e fondeve të investimeve në programin e Arsimit të Mesëm të Përgjithshëm sipas pasqyrës nr. 3, pjesë përbërëse e këtij vendimi.
5. Të miratojë shtesën dhe detajimin e fondeve të akorduara nga Qeverisja Qendrore në programin e Ujitjes dhe Kullimit sipas pasqyrës nr. 4, pjesë përbërëse e këtij vendimi.
6. Të miratojë ndryshimin e emërtimeve të objekteve sipas pasqyrës nr. 5, pjesë përbërëse e këtij vendimi.
7. Të miratojë ndryshimin në fondet e akorduara Bashkisë Tiranë nga Qeverisja Qendrore sipas pasqyrës nr. 6, pjesë përbërëse e këtij vendimi.
8. Të miratojë rishpërndarjen dhe detajimin e shtesës së fondeve të rindërtimit akorduar në formën e transfertës së pakushtëzuar për financimin e rindërtimit të objekteve arsimore si dhe për financimin e rindërtimit të njësive të banimit në ndërtesa (pallat) dhe ndërtesave publike në zonat e reja për zhvillim, në njësitë administrative 4 e 8, zona "5 Maji", dhe njësinë administrative 6, zona "Kombinat” sipas pasqyrës nr. 7, nr. 7/1 dhe nr. 7/2, pjesë përbërëse e këtij vendimi.
9. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Drejtoria e Përgjithshme e Objekteve Publike, Drejtoria e Përgjithshme e Projekteve Strategjike dhe Zhvillimit Ekonomik, Agjencia e Parqeve dhe Rekreacionit, Agjencia e Rinisë, Klubi Sportiv “Tirana” dhe Drejtoria e Përgjithshme e Rrugëve dhe Ndriçimit Publik për zbatimin e këtij vendimi. 
10. Ky vendim hyn në fuqi sipas përcaktimeve të pikës 6, të nenit 55, të Ligjit nr. 139/2015, “Për vetëqeverisjen vendore”, të ndryshuar.

